
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৯২ )



ঞ্জলি দিয়া অতিশয় যত্ন সহকারে গ্রীস দেশীয় পণ্ডিত প্রধান এরিষ্টট্ল কৃত ন্যায়শাস্ত্র ও প্লেটো প্রণীত দর্শনশাস্ত্র অধ্যয়নে কয়েক বৎসর অতি বাহিত করেন; এবং তাহাতে, তাঁহার এরূপ বুৎপত্তিলাভ হইয়াছিল যে তৎকালীয় পণ্ডিতবর্গ, উক্ত শাস্ত্রের যে সকল অংশ দুরূহ বলিয়া জ্ঞান করিতেন, তিনি অনায়াসে তাহার তাৎপর্য্য ব্যাখ্যা করিতে পারিতেন। কেবল তিনি উক্ত শাস্ত্রদ্বয়েই যে বুৎপন্না হইয়া ছিলেন, এমন নহে, অন্যান্য দর্শনশাস্ত্রেও তাঁহার বিলক্ষণ জ্ঞান জন্মিয়াছিল। এতদ্ভিন্ন সুকুমার বিদ্যা ও বক্তৃতা বিষয়ে এরূপ অধিকার লাভ করিয়াছিলেন, মহামহোপাধ্যায় পণ্ডিতগণ তাঁহাকে বিদ্যার কল্পতরু বিশেষ জ্ঞান করিতেন। মনুষ্য, যতদুর বিদ্যা উপার্জ্জন করতে পারে তাহার সহিত মনোহর বক্তৃতাশক্তি মিলিত হইলে, সমধিক শোভা পায় সুতরাং যখন তিনি দর্শন ও অন্যান্য শাস্ত্র বিষয়ক বক্তৃতা করিতেন, তখন সহস্র সহস্র লোক এককালে মোহিত হইয়া থাকিত, তন্নিমিত্তে তিনি যে কেবল সাধারণের প্রশংসার পাত্রী হইয়াছিলেন এরূপ নহে, সমস্ত কৃতবিদ্য ও সুবিখ্যাত দর্শনবেত্তাদিগের নিকটেও তিনি সম্পূর্ণ যশঃ ও খ্যাতিলাভ করিয়াছিলেন।

 পূর্ব্বে উল্লেখ করা গিয়াছে যে সেকেন্দ্রিয়ানগরে অতিশয় বিদ্যার চর্চ্চা হইত। ছাত্রগণের জ্ঞানালোচনার

				 এই পাতা শেষ সম্পাদিত হয়েছে ১৭:১৬টার সময়, ২৫ মার্চ ২০২১ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

